
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᒃᑯᑦ ᐱᓇᔪᒃᑲᓐᓂᖅᐳᑦ ᓄᓇᕗᑦ ᑐᙵᕕᒃᑯᑦ 

ᐅᖃᐅᓯᕐᒥᒃ ᐃᓕᓴᐃᔾᔪᑎᓂᒃ ᐃᖅᑲᖅᑐᐃᕕᒃᑰᖅᑎᑦᑎᓪᓗᑎᒃ 

ᐃᖅᑲᖅᑐᐃᔨᕐᔪᐊᒃᑯᓐᓄᑦ 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 1, 2024) – ᓄᓇᕗᑦ ᒐᕙᒪᒃᑯᑦ ᕿᓂᓚᐅᖅᐳᑦ ᐱᓇᔪᒍᒪᓪᓗᑎᒃ 

ᐃᖅᑲᖅᑐᐃᔨᕐᔪᐊᒃᑯᓐᓄᑦ ᑲᓇᑕᒥ ᐊᐅᒡᒍᓯ 28, 2024-ᒥ, ᐃᓱᒪᓕᐅᕈᑕᐅᔪᖅ ᓄᓇᕗᒻᒥ 

ᐊᔪᐃᓐᓇᕆᐊᕐᓂᕐᒧᑦ ᐃᖅᑲᖅᑐᐃᔨᒃᑯᓐᓄᑦ. ᐃᓱᒪᓕᐅᕈᑕᐅᔪᖅ ᐋᒃᑳᖅᑕᐅᔪᖅ ᓄᓇᕗᑦ ᒐᕙᒪᒃᑯᑦ 

ᐱᖁᔨᕗᖔᕈᑎᖓᓐᓂᒃ ᐲᖅᑕᐅᖁᓪᓗᒍ ᓄᓇᕗᑦ ᑐᙵᕕᒃᑯᑦ (NTI) ᐃᖅᑲᖅᑐᐃᕕᒃᑯᑦ ᐃᓄᐃᑦ 

ᐅᖃᐅᓯᖓ ᐃᓕᓐᓂᐊᖅᑎᑦᑎᔾᔪᑕᐅᖁᔭᐅᓪᓗᓂ. 

ᑕᐃᒪᐃᖁᔭᐅᓯᒪᓂᕐᒥᓄᑦ ᒪᓕᒐᓕᐅᕐᕕᖕᒥᑦ ᓄᓇᕗᒻᒥ, ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᕗᑦ 

ᐃᓕᓐᓂᐊᕈᑎᒃᓴᓂᒃ ᐃᑲᔫᑎᒃᓴᓂᒡᓗ ᐱᔭᐅᔭᕆᐊᓕᖕᓂᒃ ᐃᓕᓐᓂᐊᖅᑎᑦᑎᓂᐊᕐᓗᑎᒃ ᐃᓄᒃᑐᑦ 

ᐃᓕᓐᓂᐊᓕᓵᖅᑐᓂᑦ ᐊᔪᙱᓐᓂᓕᖕᓄᑦ 12−ᒧᑦ 2039 ᑎᑭᓯᒪᓕᖅᐸᑦ.  

"ᐱᓕᕆᐊᖃᓪᓚᕆᒍᒪᕗᒍᑦ ᓄᓇᕗᒻᒥ ᐃᓕᓐᓂᐊᖅᑎᓕᒫᑦ ᐅᐸᒍᓐᓇᑦᑎᐊᖃᑦᑕᖁᓪᓗᒋᑦ 

ᐃᓕᓐᓂᐊᕐᕕᖕᒧᑦ ᐃᓄᒃᑐᑦ," ᑕᐃᒪᓐᓇ ᓯᕗᓕᖅᑎ ᐲᔭᐃ ᐊᕿᐊᕈᖅ ᐅᖃᖅᖢᓂ. "ᑕᑭᔪᒥᒃ 

ᐊᑭᑐᔪᒥᓪᓗ ᐃᖅᑲᖅᑐᐃᕕᒃᑰᖅᑎᑦᑎᙱᖔᕐᓗᓂ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ 

ᑲᑎᒪᖃᑕᐅᖁᕙᕗᑦ ᐃᑲᔫᑎᒃᓴᕗᑦ ᑲᑎᑎᑦᑐᓐᓇᕐᓂᐊᕋᑦᑎᒍᑦ ᐊᒻᒪ ᑐᕌᒐᖃᕐᓗᑕ 

ᖃᓄᖅᑑᕈᒪᔭᑦᑎᓐᓂᒃ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᔪᒪᔭᖏᓐᓂᒃ. ᐃᖅᑲᖅᑐᐃᕕᓕᐊᖅᑎᑦᑎᓗᓂ 

ᑭᐅᔾᔪᑕᐅᔾᔮᙱᑦᑐᖅ."  

ᐃᖅᑲᖅᑐᐃᕕᒡᔪᐊᕐᒧᑦ ᐱᓇᔪᒃᑲᓐᓂᕐᓗᓂ ᐊᖅᑯᑎᐅᒍᓐᓇᖅᑐᖅ ᐋᖅᑭᒐᓱᐊᕐᓗᒍ ᒪᓕᒐᖅᑎᒍᑦ 

ᐱᔾᔪᑎᓪᓗᐊᑕᐅᔪᑦ ᑕᕝᕙᓂ ᐃᖅᑲᖅᑐᐃᕕᒃᑰᕈᑕᐅᔪᒥᑦ ᐊᑭᑐᓗᐊᖏᓪᓗᓂ ᐱᓕᕆᖃᑎᒌᓄᑦ. 

"ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᑦᑎᐊᒻᒪᕆᒃᐳᑦ ᐋᖅᑭᒃᓱᐃᕙᓪᓕᐊᓪᓗᑎᒃ 

ᐃᓄᒃᑐᑦ ᐃᓕᓐᓂᐊᕈᑎᒃᓴᓂᒃ," ᑕᐃᒪᓐᓇ ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᐹᒥᓚ ᕼᐊᑯᖓᒃ ᒍᕉᔅ 

ᐅᖃᖅᖢᓂ. "ᓄᓇᕗᑦ ᒐᕙᒪᒃᑯᑦ ᐊᔾᔨᒌᓂᒃ ᑐᕌᒐᖃᖅᐳᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑦ. 

ᐊᒥᓱᒃᑲᓐᓂᕐᓂᒃ ᐊᓂᒍᖅᑎᑦᑎᔪᖃᕈᓐᓇᖅᐳᖅ ᐱᓕᕆᖃᑎᒌᒡᓗᑎᒃ ᐊᑐᓕᖅᑎᑦᑎᔪᖃᕐᓂᖓᓄᑦ 

ᐃᓄᒃᑐᑦ ᐃᓕᓐᓂᐊᕐᓂᕐᒥᒃ. ᓄᓇᕗᑦ ᒐᕙᒪᒃᑯᑦ ᓴᖅᑭᑎᑦᑎᔪᒪᓪᓚᕆᒃᐳᑦ ᐃᓕᓐᓂᐊᕈᑎᒃᓴᓂᑦ 



 
 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 2024-NR35 

ᐃᑲᔫᑎᒃᓴᓂᒡᓗ ᐊᑐᕆᐊᓕᖕᓂᑦ ᐃᓕᓐᓂᐊᕐᓂᓕᕆᔾᔪᑎᓂᑦ ᓄᓇᕗᒻᒥᐅᑦ ᐃᓕᓐᓂᐊᕐᕕᓕᒫᓂᑦ 

ᐱᔪᒪᔭᖓᓂ ᐊᔪᕐᓇᕈᓐᓃᑐᐊᖅᐸᑦ." 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

 

ᓰᒪ ᓴHᐊᐅ ᔨᕆHᐃ, 

ᐊᖓᔪᖅᑳᖅ ᖃᓄᖅᑑᕈᑎᓄᑦ ᐊᐅᓚᔾᔪᑎᓄᑦ 

ᓯᕗᓕᖅᑎᐅᑉ ᑎᑎᕋᕐᕕᐊᓂ ᐲᔭᐃ ᐊᕿᐊᕈᖅ 

867-975-5059 

szerehi6@gov.nu.ca  

ᒫᑎᐅ ᐃᓚᓴᕕᑦᔅ  

ᑐᑭᒧᐊᒃᑎᑦᑎᔨ, ᐱᖃᖅᑎᐅᔪᓄᑦ ᐃᓚᐅᑎᑦᑎᔨᓄᑦ 

ᐃᓕᓐᓂᐊᕐᓂᓕᕆᔨᒃᑯᑦ 

867-975-5649  

info.edu@gov.nu.ca 

